
ZarRAUZKO U DALA

2025eko URRIAREN 20AN TOKIKO GOBERNU BATZARRAK EGINDAKO
OHIKO BILKURAREN AKTA 31 zk.

Udaletxeko batzar-aretoan, 2025eko urriaren 20an, arratsaldeko ordu batean,
Tokiko Gobernu Batzarra bildu da, egun eta ordu horietarako aurretik deituta zegoen
ohiko bilkura egiteko.

Batzarkide hauek bertaratu dira:
Batzarburua XABIER TXURRUKA FERNANDEZ JN.
Batzarkideak GARBINE OIARBIDE IRURETAGOIENA
JESUS ARANA GOMEZ
IKER BASURKO DE MIGUEL
IRUNE URBIETA ALBERDI
INAXIO ILLARRAMENDI LIZARRETA
Idazkaria AMAIA GORROTXATEGI ZUBIZARRETA AND.
Bilkurari hasiera emanda, eguneko aztergaia aztertu eta eztabaidatu ditu

Tokiko Gobernu Batzarrak.

EGUNEKO AZTERGAIAK

1.- AURREKO BILKURAREN AKTA ONESTEA

2025eko urriaren 6ko bilkuraren akta aho batez onartu dute, zuzenketarik egin
gabe.

2025eko urriaren 15eko ez ohiko bilkuraren akta aho batez onartu dute,
zuzenketarik egin gabe.

2.-2025. URTEKO DEIALDIA ONARTZEA:

- Zarautzi buruzko gradu amaierako lanei (GRAL) eta Master amaierako lanei
(MAL) laguntzeko bekak

Espedientea: 2025W9990002

Gazteria Departamentuko dirulaguntzak jasota daude ZARAUZKO
UDALEKO DIRULAGUNTZEN 2024KO PLAN ESTRATEGIKOAN (Udalbatzak
2024ko urtarrilaren 25ean onartutakoa), eta hauek dira haien oinarri arautzaileak:
ZARAUZKO UDALEKO DIRULAGUNTZEN ORDENANTZA  OROKOR



ESKUBa392e8e- c678- 4610- b22f - b34c637a9a5b

@&

ZarRAUZKO U DALA

ARAUTZAILEA (Gipuzkoako Aldizkari Ofiziala, 2024ko apirilaren 5ekoa, 66 zk.) eta
ZARAUTZI BURUZKO GRADU AMAIERAKO LANEI ETA MASTER
AMAIERAKO LANEI LAGUNTZEKO BEKEN OINARRI ESPEZIFIKOAK
(Gipuzkoako Aldizkari Ofiziala 2025eko irailaren 22an, 180 zk.).

Oinarri horien helburua da baldintza batzuk jartzea, Zarauzko Udaleko
Gazteria Departamentuak gazteei, norgehiagoka araubidez, bekak emateko Gradu
Amaierako Lanak (GRAL) eta Master Amaierako Lanak (MAL) idazteko.

Orain, 2025. urteko dirulaguntzen deialdia onartu behar da. Hori dela eta,
Tokiko Gobernu Batzarrak, aho batez, honako hau ERABAKI DU:

Lehena.- ZARAUTZI BURUZKO GRADU AMAIERAKO LANEI (GRAL)
ETA MASTER AMAIERAKO LANEI LAGUNTZEKO BEKAK norgehiagoka

araubidez emateko 2025. urteko deialdia onartzea.

Bigarrena.- Honako gastu hau onartzea:

Ekitaldia Aurrekontu- aplikazioa Zenbatekoa

2025 11001.480.01.337.20 2025 (7452) 10.000,00 €

Hirugarrena.- Eskatutako informazioa DIRULAGUNTZEN DATU-BASE
NAZIONALEAN (BDNS) erregistratzea, hark emandako bitarteko elektronikoen
bidez, deialdiaren testuarekin, haren laburpenarekin eta datu egituratuekin batera.

Informazioa erregistratu ondoren, BDNSk Gipuzkoako Aldizkari Ofizialaren
esku utziko du deialdiaren laburpena, argitara dezan. BDNSk deialdiari eman dion
identifikazio-kodea agertu beharko da laburpenaren argitalpenean.

ZARAUTZI BURUZKO GRADU AMAIERAKO LANEI (GRAL) ETA MASTER
AMAIERAKO LANEI (MAL) LAGUNTZEKO BEKAK DEIALDIA

1. HELBURUA

Deialdi honen helburua da baldintza batzuk jartzea, Zarauzko Udaleko Gazteria
Departamentuak gazteei, norgehiagoka araubidez, bekak emateko Gradu Amaierako Lanak
(GRAL) eta Master Amaierako Lanak (MAL) idazteko.

Beka horien bidez, gazteen lanei balioa eta hedapena eman nahi zaie, betiere, lanok
Zarautzekin erlaziorik badute (ekimenak, zerbitzuak, industria, historia...). Bekak eman
ondoren, Udalak antolatutako aurkezpen-saio publiko bat egingo da.

Gehienez ere 10 beka emango dira, 1.000,00 euro bakoitzeko.

2. BEKA ESKATZEKO BALDINTZAK

Baldintza hauek betetzen dituzten gazteek eskatu ahal izango dituzte deialdi
honetan araututako laguntzak:

21 eta 30 urte bitarteko adina izatea. Bekaren onuradunak Zarautzen erroldatuta
egon beharko du eskabideak aurkezteko epea amaitzen den egunean, eta, gainera,
Zarautzen erroldatuta egon beharko du aurreko hiru urteetan (etenik gabe), edo gutxienez
10 urtez etenekin.

Beka hau GRALeko eta MALeko ikasgaian matrikulatuta daudenek soilik eskuratu
ahal izango dute; horri dagokion dokumentazioa aurkeztu beharko dute.

Beka eskatzeko nahitaezkoa izango da Unibertsitatean GRALa edo MALa egiteko
matrikulatuta egotea (2024-2025 ikasturtean), lanek 10etik gutxienez 6ko nota izan beharko
dute eta GRALaren edo MALaren behin betiko nota jasota egon beharko da.

Lanak Zarautzi buruzkoak izango dira eta euskaraz idatzitakoak. Euskarazko
testuak zuzenak eta egokiak izango dira.

Bestalde, Zarautzen bertan egingo den aurkezpena ere euskaraz egin beharko da.

Baldintza horiek betetzen ez dituzten proiektuak ez dira onartuko.

Udalak aztertuko ditu jasotako proiektuak, eta baldintza horiek betetzen ez dituzten
proiektuak atzera botako ditu. Gainera, Zarautzen bertan egingo den aurkezpen publikoa
egiten ez duenak ez du jasoko bekaren bigarren zatia, eta gainera lehen zatia ere itzuli egin
beharko du.

3. ONURADUN IZATEKO DEBEKUA
Deialdi honetan araututako bekak ezingo ditu jaso hauetako egoeraren batean
dagoen pertsonak:

- Azaroaren 17ko 38/2003 Legeak, Dirulaguntzei buruzkoak, 13. artikuluan
aurreikusten duen egoeraren batean dagoenak.

- Uztailaren 28ko 26/2015 Lege Organikoak jarritakoaren arabera, sexu-
delituengatik zigor administratiboak, laboralak edo penalak jaso dituzten
pertsona fisiko nahiz juridikoek.

- Emakume eta Gizonen Benetako Berdintasunari buruzko martxoaren 22ko
3/2007 Lege Organikoan eta Emakumeen eta gizonen berdintasunerako eta
emakumeen aurkako indarkeria matxistarik gabe bizitzeko Legearen testu
bategina onartzen duen martxoaren 16ko 1/2023 Legegintzako Dekretuan
jarritako betekizunak betetzen ez dituzten pertsona fisiko nahiz juridikoek.

- Emakume eta gizonen arteko berdintasunaren printzipioaren aurkako
helburuak, sarbide-sistemak, funtzionamendua, ibilbidea, jarduera,
antolaketa edo estatutuak dituzten, eta sexuaren, ideologiaren, jaioterriaren,
nazionalitatearen edo sexu-joeraren ziozko diskriminazioa egiten duten
pertsona fisiko nahiz juridikoek (Emakumeen eta Gizonen Berdintasunerako
Zarauzko Udal Ordenantzaren 40. artikulua).

- Berdintasunerako eta sexuagatik diskriminatuta ez izateko eskubidea
urratzeagatik zigor administratibo, laboral edo penalak jaso dituzten
pertsona fisiko nahiz juridikoek (Emakumeen eta Gizonen Berdintasunerako
Zarauzko Udal Ordenantzaren 40. artikulua).

Eskatzaileak lekukotza judizialaren bidez edo ziurtagiri bidez egiazta dezake
onuradun izaera lortzeko debekurik ez duela. Eta agiri horiek eskuratu ezin direnean, horien
ordez, erantzukizunpeko adierazpenak aurkez daitezke.

4. ESKAERAK

GRALa eta MALa egin nahi duten pertsona fisikoek eskatu ahal izango dituzte
bekak.

Eskaerarekin batera, indarrean dauden arauek eta deialdi honetan ezarritako
dokumentazioa ere aurkeztuko da.

Eskaerak honako agiri hauekin aurkeztuko dira:

a) Eskera-orri ofiziala, behar bezala beteta (P-01).

b) Eskatzailearen nortasun agiria.

c) Errolda agiria.

d) GRALaren edo MALaren ale bat.

e) Tribunalak GRALari edo MALari emandako notaren ziurtagiri ofiziala.

f) Udalarekiko, Gizarte Segurantzarekiko eta Foru Ogasunarekiko
betebeharrak betetzen dituela ziurtatuko du Udalak.

g) Eskatzaileak irekitako kontu korronte baten jabetza ziurtatzen duen agiria.

h) Eskatzailearen Curriculum Vitaea.

i) Beka jasotzeko aurkeztu den proiektuaren azalpen-txosten zehatza
(prestatutako txantiloiaren arabera).

Zarauzko Udalak zuzenean egiaztatuko ditu beharrezko datuak sektore publikoko
edozein erakundetan. Zehazki, ondorengo kontsulta hauek egingo ditu: ea interesdunak
betetzen dituen Udalarekin, Gizarte Segurantzarekin eta Foru Ogasunarekin dituen zerga-
betebeharrak.

Interesduna egiaztatze horren aurka badago, berak aurkeztu beharko ditu
eskatutako ziurtagiriak.

Eskaerak eta dagokion dokumentazioa Zarauzko Udaleko Herritarren Arreta
Zerbitzuan (HAZ) aurkeztuko dira (kale Nagusia 29 - 20800, Zarautz), ordutegi honetan:

> Astelehenetik ostiralera: 07:30 - 15:00
» Ostegunetan: 8:30 -14:30 / 16:30 - 19:00

Horrez gain, eskaerak bide elektronikotik aurkez daitezke, Udalaren web-orriko
erregistro elektronikoan (www.zarautz.eus).

Eskaera-orria edo harekin batera aurkeztu beharreko agiriak akatsez edo osatu gabe
baldin badaude, interesdunari hamar eguneko epea emango zaio akatsak zuzentzeko; hala
egiten ez badu, bere eskaera bertan behera utzi duela pentsatuko da, Administrazio
Publikoen Administrazio Prozedura Erkidearen urriaren leko 39/2015 Legeak 21.1.
artikuluan jasotakoaren arabera hartutako ebazpenaren bitartez.

Eskariak aurkezteak esan nahi du deialdi honetan jasotako baldintza guztiak
onartzen direla.

5. LAGUNTZA EMATEKO IRIZPIDEAK

Beka hauek norgehiagoka araubidez emango dira.

Gehienez 10 beka emango dira. Hortaz, aurkeztutako lan guztiak jaso ondoren,
Balorazio Batzordeak hurrenkera bat proposatuko du jarritako irizpidearen arabera. Hona
hemen hurrenkera osatzeko irizpideak:

Irizpideak:

- Lanaren bukaerako nota: 70 puntu

- Gaiaren interesa eta originaltasuna: 10 puntu
- Gazteriari buruzko ikuspegia izatea: 10 puntu
- Genero ikuspegia txertatuta izatea: 10 puntu

Goian aipatutako irizpideen aplikazioak puntuazio zehatz bat emango dio eskera
bakoitzari, lehentasun-hurrenkera ezarriz. 50 puntu gainditzen dituzten eskaerak onartuko
dira.

Gainera, lanek 10etik gutxienez 6ko nota izan beharko dute.

6. INSTRUKZIOA ETA PROPOSAMENA
Instrukzioa eta proposamena Zarauzko Udaleko Ordenantza Orokorreko 17.
artikuluan ezarritakoaren arabera egingo da.
Organo eskudunak:
e Instrukzioa: Gazteriako teknikaria.
e Balorazio batzordea: Kide anitzeko organo bat eta gai akademikoetan aditua
den kanpoko eragileren bat (edo gehiago).
Ebazpena: Alkatetzari edo Tokiko Gobernu Batzarrari egokituko zaio,
Udalaren administrazio antolamenduan une bakoitzean indarrean diren
eskumenei eta aldi baterako eskuordetzei jarraikiz.

7. EBAZTEKO ETA JAKINARAZTEKO EPEA

Prozeduraren izapideak bete ondoren, eta ebazpen-proposamena egin aurretik,
2015eko urriaren leko 39/2015 Legearen 82. artikuluan aurreikusitako entzunaldiaren
izapidea beteko da, prozeduran interesdunek agertutako egintzak eta argudiatutako
alegazio eta probak bakarrik agertzen badira edo kontuan hartzen badira izan ezik.

Eskariak ebazteko, gehienez sei hilabeteko epea egongo da, horiek jasotzeko
jarritako epea amaitzen denetik, eta ordurako berariazko ebazpenik ateratzen ez bada ezetsi
egin direla ulertuko da.

Prozeduraren ebazpena interesdunei jakinaraziko zaie, 39/2015 Legearen 40.
artikuluan aurreikusitakoaren arabera, eta bere tramitazioa lege horretako 42 eta 44
artikuluek jasotzen dituzten xedapenen arabera egingo da.

Udalak argitaratu egingo ditu emandako dirulaguntzak, Dirulaguntzei buruzko
38/2003 Lege Orokorrak 18. artikuluan ezarritakoaren arabera.

8. BEKAREN ERABILERAREN JUSTIFIKAZIOA

Dirulaguntzaren erabilera ZARAUZKO UDALEKO ORDENANTZA OROKORREAN  eta
ZARAUTZI BURUZKO GRADU AMAIERAKO LANEI (GRAL) ETA MASTER AMAIERAKO LANEI (MAL)
LAGUNTZEKO BEKEN oinarri espezifikoetan jarritakoaren arabera justifikatuko da, eta 2026ko
urtarrilaren 31 baino lehen aurkeztu beharko da.

Horretarako, GRALaren edo MALaren ale bat aurkeztu beharko da (PDF formatuan)
eta tribunalak lanari emandako bukaerako balorazioaren ziurtagiri ofiziala. Baldintza hori
betetzen ez bada, beka itzuli egin beharko da.

9. BEKAREN ZENBATEKOA
1.000,00 euro emango zaizkio bekadun bakoitzari.

10. ZUZKIDURA ETA AURREKONTUA
Dirulaguntza partida honetatik aterako da, eta gehienezko kopurua honako hau
izango da:
e Aurrekontu partida: 1 1001.480.01.337.20 2025 (7452)
e  “Bekak: Gazteen ikasketak finantzatzeko”: 10.000,00 €
Dirulaguntzak honela banatuko dira:
e Kopuru osoaren % 75, beken behin betiko ebazpena emandakoan.
e Gainerako % 25a, aurkezpen publikoa egiten denean.

11. BEKA ITZULTZEA



ZarAuzko UDpALA

Deialdi honetan jarritako edozein baldintza betetzen ez bada, beka berriro aztertuko
da, eta, horren arabera, Zarauzko Udalak aukera izango du hura atzera botatzeko eta
jasotako beka itzultzeko eskatzeko, kontu korronte hauetako batean diru-sarrera eginez:

- KUTXABANK: ES95 2095 4408 5110 6000 0246
- LABORAL: ES86 3035 0029 62 0290900002

12. PUBLIZITATEA

Emandako beken zerrenda Udalaren webgunean eta iragarki-taulan argitaratuko da.

Bestalde, beken onuradunek diruz lagundutako lanaren izaera publikoari buruzko
publizitatea egin beharko dute, euskaraz soilik. Publizitate horretan, lehentasunezko tokian,
Zarauzko Udalaren logotipoa eta esaldi hau azalduko da (lanaren azalean edo hasieran):
Jarduera honek Zarauzko Udalaren laguntza jaso du.

13. ARAUDIA
Deialdi honetan aurreikusi ez den orotan arau hauek aplikatuko dira:
- 38/2003 Lege Orokorra, azaroaren 17koa, dirulaguntzei buruzkoa (2003ko
azaroaren 18ko EAO, 276 zk.).
- 887/2006 errege dekretua, uztailaren 2lekoa, azaroaren 17ko 38/2003 Lege
Orokorraren Erregelamendua onartzen duena (2006ko uztailaren 25eko
EAO, 176 zk.).
- Zarauzko Udaleko dirulaguntzen ordenantza orokor arautzailea
(Gipuzkoako Aldizkari Ofiziala, 2024ko apirilaren 5ekoa, 66. ZKk.).
- Zarautzi buruzko Gradu Amaierako Lanei (GRAL) eta Master Amaierako
Lanei (GRAL) laguntzeko beken oinarri espezifikoak (Gipuzkoako Aldizkari
Ofiziala, 2025eko irailaren 22an, 180 zk.).

14. ERREKURTSOAK
Deialdi honen aurka, berraztertze-errekurtsoa jarri ahal izango da, hilabeteko epean,
deialdia onartu duen organo eskudunaren aurrean; edo zuzenean inpugnatu ahal izango da,
bi hilabeteko epean, Administrazioarekiko Auzien Epaitegiaren aurrean.
Epeak bi kasuetan deialdi hau argitaratu eta biharamunetik aurrera hasiko dira
kontatzen.

15. INFORMAZIOA

Informazio gehiago nahi izanez gero, jo www.zarautz.eus helbidera, deitu
943005122 telefonora, idatzi gazteria@zarautz.eus posta elektronikora edo galdetu Zinema
Pilotalekuan (Zigordia kalea 34).

3.- ESKARI GALDERAK

Ez du inork hitz egin gai-zerrendako puntu honetan.

Aztertzeko besterik ezean, bilkurari amaiera eman diote, arratsaldeko ordu bata
eta bost direnean eta nik, idazkariak, horren guztiaren fede ematen dut.

